
राज्‍य सभा
पेट्रोलियम और प्राकृतिक गैस मंत्रालय


तारांकित प्रश्‍न संख्‍या: 2
मंगलवार दिनांक 22 नवम्‍बर, 2011/1 अग्रहायण, 1933 (शक) को होने वाली सभा की बैठक के लिए प्रश्‍न।
देश में शेल गैस भंडारों की खोज
*2.
श्री विजय जवाहरलाल दर्डा:
क्‍या पेट्रोलियम और प्राकृतिक गैस मंत्री यह बताने की कृपा करेंगे कि:
(क)
क्‍या भारत, अमरीका और कनाडा के बाद, विश्‍व का तीसरा देश है जिसके पास 12,000 वर्ग कि.मी. से अधिक शेल गैस भंडार है;
(ख)
क्‍या इस गैस की खोज करने के कार्य का आबंटन बोली के माध्‍यम से किया गया है;और
(ग)
शेल गैस भंडार बारहवीं पंचवर्षीय योजना के अंत तक आयातों पर निर्भरता को कितना कम कर सकेंगे क्‍योंकि इस समय देश में पेट्रोलियम उत्‍पादों की आवश्‍यकता के अस्‍सी प्रतिशत भाग को आयात से पूरा किया जा रहा है?
उत्‍तर
पेट्रोलियम और प्राकृतिक गैस मंत्री (श्री एस0 जयपाल रेड्डी)
(क) से (ग)
एक विवरण सदन के पटल पर रख दिया गया है।
देश में शेल गैस भंडारों की खोज के बारे में श्री विजय जवाहरलाल दर्डा द्वारा राज्‍य सभा में दिनांक 22.11.2011 को पूछे गए तारांकित प्रश्‍न संख्‍या 2 के भाग (क) से (ग) के उत्‍तर में उल्‍लिखित विवरण।
(क)
संयुक्‍त राज्‍य अमेरिका (यूएसए) में शेल गैस अन्‍वेषण और दोहन की सफलता के बाद भारत सहित अनेक देशों ने अपने तलछटीय बेसिनों में शेल गैस की संभाव्‍यता का पता लगाने के लिए कदम उठाने शुरू किए हैं।

पारंपरिक तेल और गैस के अन्‍वेषण और दोहन से एकत्र की गई सूचना के आधार पर यह आशा है कि भारत के तलछटीय बेसिनों में शेल गैस के लिए संभाव्‍यता है। देश में शेल गैस संसाधनों का अनुमान लगाने का कार्य प्रगति पर है।
(ख)
अभी तक देश में अन्‍वेषण के लिए बोली के जरिए कोई शेल गैस ब्‍लाक प्रदान नहीं किया गया है।
(ग)
बारहवीं पंचवर्षीय योजना के अंत तक तेल और गैस के आयात पर निर्भरता में कमी, पूर्ण संसाधन मूल्‍यांकन, शेल गैस ब्‍लाक प्रदान करने, वेधन/कूपों की पूर्णता और शेल गैस ब्‍लाकों की उत्‍पादन संभाव्‍यता का आकलन करने के बाद ही ज्ञात होगी।
-----------
